
3. gr. 

Virðisaukaskattur greiðist ekki af gjaldskrá þessari, en þó skal greiða virðisaukaskatt, 
þegar um er að ræða kostnað samkvæmt 2. gr. 

4. gr. 

Gjaldskrá þessi er sett samkvæmt $. gr. tilskipunar frá 13. mars 1925, um mælitæki og 
vogaráhöld til þess að öðlast gildi 1. janúar 1992, og birtist til eftirbreytni öllum þeim sem hlut 
eiga að máli. 

Jafnframt fellur úr gildi gjaldskrá nr. 398/1991. 

Viðskiptaráðuneytið, 18. desember 1991. 

F.h.r. 

Björn Friðfinnsson. 

Steinunn Bjarman. 

1.2. 

1.3. 

14. 

1.5. 

1.6. 

AUGLÝSING 
um starfsleyfi fyrir fiskimjölsverksmiðju Fiskiðjunnar Freyju hf., Suðureyri. 

ALMENN ÁKVÆÐI. 
Verksmiðjunni er heimilt að framleiða fiskmjöl og lýsi úr fiskúrgangi. Hámarksafköst 

verksmiðjunnar af hráefni skulu miðast við að ekki verði um sérstaka mengun 
umhverfis að ræða vegna of mikils álags á tækjakost. 

Verksmiðjunni er skylt að sjá um, að á öllu athafnasvæði verksmiðjunnar sé gætt fyllsta 
hreinlætis. Svæðið skal lagt bundnu slitlagi eftir því sem þurfa þykir að mati heilbrigðis- 
nefndar Vestur-Ísafjarðarsýslu. Verksmiðjunni ber að halda útliti sínu og umhverfi 

snyrtilegu. 
Verksmiðjunni er skylt að ganga þannig frá mannvirkjum og búnaði og haga allri 

starfsemi svo, að hætta á gerlamengun í hráefni og afurðum verði sem minnst. 

Um varnir gegn skaðlegum áhrifum á starfsmenn og starfsumhverfi fer samkvæmt 

lögum nr. 46/1980 um aðbúnað, hollustuhætti og öryggi á vinnustöðum. 

Áformi verksmiðjan að gera umtalsverðar breytingar á rekstri eða stækka verksmiðj- 

una, skal greina Hollustuvernd ríkisins og heilbrigðisnefnd Vestur-Ísafjarðarsýslu 
skriflega frá því áður en framkvæmdir hefjast. 

Hollustuvernd ríkisins getur, að höfðu samráði við umsagnaraðila, lagt til við umhverf- 

isráðherra að starfsleyfið verði endurskoðað, ef í ljós koma skaðleg áhrif á umhverfið, 
sem ekki voru ljós fyrir. Sama gildir ef almennar kröfur, ráð og tæki koma til aukinna 

mengunarvarna. 

VARNIR GEGN MENGUN YTRA UMHVERFIS. 
Flutningstæki sem notuð eru til flutnings á hráefni til verksmiðju skulu vera vökvaheld 

og yfirbyggð eða með yfirbreiðslur. Flutningstæki skulu viðurkennd af heilbrigðisnefnd 
Vestur-Ísafjarðarsýslu. 

Allt hráefni skal geymt í yfirbyggðum geymslum. Hráefnisgeymslur skulu vera þéttar 

og skal allt blóðvatn og annar vökvi frá hráefni tekinn til vinnslu. Strax og hráefnis- 
geymsla hefur verið tæmd, skal skola hana með vatni. Vatni frá fyrstu skolun skal halda 

í lágmarki, t.d. með háþrýstidælum og taka til vinnslu í verksmiðju.

2.3. 

2.4. 

2.6. 

2.7. 

2.8. 

2.9. 

2.10. 

Tæming hráefnisgeymslna skal vera sem mest sjálfvirk. Reynist nauðsynlegt að nota 

moksturstæki, skal þrífa þau vel að verki loknu. 

Hráefni til vinnslu skal vera sem ferskast og ekki eldra en fjögurra sólarhringa þegar það 

er tekið til vinnslu, sé hitastigið undir 4* C er heimilt að geyma úrgang í allt að sex 
sólarhringa. Heilbrigðisnefnd Vestur-Ísafjarðarsýslu getur veitt undanþágu frá þessari 

kröfu, ef ástæða þykir til. 

Loftræsta skal frá verulegum lyktaruppsprettum í verksmiðju og ræstiloftið flutt til 

lykteyðingar. Loftræsting skal hönnuð á þann hátt, að sem minnst af ómenguðu lotti sé 
dregið með. 

Loft frá þurrkurum skal leiða í gegnum rykskiljur með góða skiljunarhæfni og síðan upp 

um skorstein. 

Allt soðvatn skal nýta. 
Frárennsli úr hráefnisþróm og innan úr verksmiðju skal leitt niður fyrir stórstraums- 
fjöruborð. 
Gengið skal frá frárennsli frá snyrtingum með viðurkenndum hætti að mati heilbrigðis- 

nefndar Vestur-Ísafjarðarsýslu. 
Lýsisgeymar skulu vera í lýsisheldri þró að rúmtaki minnst 20% af rúmtaki geymisins í 

þrónni. Séu fleiri en einn geymir í sömu þró skal rúmtakið vera minnst 20% af rúmtaki 

stærsta geymisins. Lokabúnaður skal vera af viðurkenndri gerð og þannig staðsettur að 
ekki sé hætta á því að hann verði fyrir hnjaski. Einn loki skal staðsettur innan þróar. 

. Um frágang olíugeyma og varnir gegn mengun af völdum olíu fer samkvæmt heilbrigð- 

isreglugerð nr. 149/1990 og reglum nr. 560/1982 um varnir gegn olíumengun sjávar við 

olíubirgðastöðvar. 
. Verksmiðjan skal sjá um, að búnaður sé ávallt í sem fullkomnustu lagi. Skal hafa 

reglulegt eftirlit með búnaði og ástandi hráefnis hverju sinni. Niðurstöður og athuganir 
skal skrá niður í sérstaka dagbók og skal fulltrúum Hollustuverndar ríkisins og 

heilbrigðisnefndar Vestur-Ísafjarðarsýslu heimill aðgangur að þeim hvenær sem er. 

EFTIRLITSGJÖLD. 
Fyrirtækið greiðir árlega eftirlitsgjald í samræmi við þriðja flokk gjaldskrár nr. 279/1991 

með síðari breytingum. Gjaldið skal standa undir kostnaði Hollustuverndar ríkisins 

vegna starfsleyfisskyldra fyrirtækja samkvæmt reglugerð. 

GILDISTAKA. 
Starfsleyfi þetta, sem veitt er í samræmi við mengunarvarnareglugerð nr. 389/1990 sbr. 

lög nr. 81/1988 um hollustuhætti og heilbrigðisettirlit, öðlast þegar gildi og gildir til 1. 
júlí 1994. 

Umhverfisráðuneytið, 17. desember 1991. 

Eiður Guðnason. 

Sigurbjörg Sæmundsdóttir.


